
Pætur Albinus
Ímillum teir mest brúktu 

leikararnar í Effodeildini í 
ár, nærri nágreiniliga 11 teir 
mest brúktu spælararnar á 
hvørjum liði, vóru teir flestu 
uppaldir í NSÍ. Bronsu­
vinnararnir úr Runavík 
kunnu erpa sær av, at teir 
hava havt greitt teir flestu 
av mest brúktu leikarunum 
í ár klektar í sínari ung­
dómsdeild.

14 av leikarunum eru 
uppvaksnir í NSÍ, og tí 
kundi NSÍ í grundini still­

að við einum reinum NSÍ- 
liði og við trimum út­
skiftarum. Teir 14 NSÍ-
uppaldu leikararnir svara  
til 12,72% av teimum tilsamsn 
110 mest brúktu leikarunum í 
Effodeildini í ár.

Tey einastu av hinum 
feløgunum, sum kundu still­
að við einum heilum liði av  
egnari uppaling, vóru KÍ og  
HB. KÍ hevði 11 og HB hevði 
12 uppaldar leikarar, ið tald­
ust ímillum mest brúktu 
spælararnar í Effodeildini í 
ár.

Ímillum feløgini, sum høvdu  
uppalt fægst av nógv 
brúktum leikarum í ár, vóru 
natúrliga nøkur feløg, ið ikki 
vóru umboðað í Effodeildini, 
nevniliga FC Suðuroy, EB/
Streymur og B71. Tó er 
tað eitt felag, sum luttók 
í Effodeildini í ár, ið eisini 
liggur í botninum. Tað eru 
niðurflytararnir úr AB, sum 
í samanteljing í Sosialinum í 
síðstu viku eisini varð útrópt 
sum tað felagið, ið brúkti 
fægst av egnum uppaldum 
leikarum í ár.

Róaldur Jakobsen
Høgni Eysturoy
Hannes Agnarsson
Sandri Færø
Atli Gregersen
Jónas Tór Næs

Jógvan Rói Davidsen
Teit Jacobsen
Bartal Wardum
Christian Mouritsen
Rókur av Fløtum Jespersen
Ári Mohr Jónsson
Sørin Samuelsen
Jógvan Skeel Nolsøe
Tróndur Jensen
Pætur Dam Jacobsen
Hørður Askham
Andrias H. Eriksen

Jan Ellingsgaard
Ari Ellingsgaard
Dánjal á Lakjuni
Fritleif í Lambanum
Leivur Joensen

Verður hugt at leikarunum, sum spældu flestar minuttir í 
Effodeildini í ár, so er tað serliga eitt felag, ið hevur uppalt 
nógvar av teimum. Tað er NSÍ, sum í grundini kundi mannað 
eitt kappingarført lið við egnum uppaldum leikarum.

Erling Jacobsen
Sølvi Vatnhamar
Andreas Lava Olsen
Hanus Jacobsen
Heðin Hansen
Bárður J. Hansen
Súni Olsen

Víkingur
Í hesum føri hevur Víkingur 
tann fyrimunin, at teir fáa 
stig fyri leikarar, sum eru 
uppaldir bæði í GÍ og LÍF. 
Hóast tað, so er Víkingur 
einans at finna miðskeiðis 
á stigatalvuni. Seks av sjey 
spælarum eru framvegis í 
felagnum. Tann einasti, ið er 
farin til annað føroyskt felag, 
er Súni Olsen.

Kristian Joensen
Klæmint A. Olsen
Árni Frederiksberg
Pól Jóhannus Justinussen
Per Langgaard
Monrad Holm Jacobsen
Jens Joensen
Petur Knudsen
Einar Tróndargjógv
Tórður Thomsen
Jóhan T. Davidsen
Karl Løkin
Albert Róin Johannesen
Andy Ó. Olsen

NSÍ
NSÍ framleiðir flestar 
leikarar til Effodeildina í 
løtuni. Tað vísir hendan 
samanteljingin heilt 
greitt, og tað sæst eisini 
á yvirlitinum, at nærum 
helvtin spælir í øðrum 
feløgum. Hóast NSÍ uppalir 
somikið nógvar, so spæla 
tó teir flestu framvegis í 
barndómsfelagnum.

Páll A. Klettskarð
Sørmundur Kalsø
Jóannes Bjartalíð
Jákup Andreasen
Hjalgrím Elttør
Ísak Simonsen
Johan Jacobsen
John Daniel Guðjónsson
Kristoffur Jakobsen
Álvur F. Christiansen
Teitur M. Gestsson

KÍ
Silvurvinnararnir úr 
Klaksvík hava í ár havt eitt 
heilt lið ímillum teir sum 
spældu flest í Effodeildini. 
Teir allarflestu eru í yngra 
endanum, so tað er líkt 
til, at KÍ-uppaldir leikarar 
fara at hava sín stóra lut í 
Effodeildini framyvir. Aðrir 
eru jú eisini ávegis.

B36
Teir nú fyrrverandi føroya­
meistararnir hava ikki sett 
nógvar leikarar til Effodeildina 
í ár. Tveir útlendingar og fleiri 
føroyskir leikarar uppaldir 
í øðrum feløgum mynda 
byrjunaruppstillingina í løtuni. 
Ábendingar eru tó um, at B36 
við blómandi ungdómi skjótt 
fer at seta fleiri við.

HB
Eisini HB hevði klárað at 
mannað eitt heilt lið við 
egnum leikarum. Tað vísti 
eisini samanteljingin í 
Sosialinum fyri viku síðan, 
har HB, saman við B68, brúkti 
flest av egnum leikarum. 
Næsta ár ætlar HB sær FM, 
so tað er ósannlíkt, at fleiri 
ungir fáa møguleikan.

ÍF
ÍF er eitt av teimum feløg­
unum, sum uppalir fægst 
leikarar, og tað er eisini eitt av 
liðunum, ið brúkar fægst av 
egnum tilfari. Í øllum førum 
í ár. Einans fimm leikarar 
uppaldir í ÍF vóru ímillum teir 
mest brúktu í Effodeildini 
hetta kappingarárið.


